
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
সোনার তরী






শীর্ণ হয়ে’ এসেছে শুকতারা,
পূর্ব্ব তটে হ’তেছে নিশি ভাের।

আকাশকোণে বিকাশে জাগরণ,
ধরণীতলে ভাঙেনি ঘুম-ঘাের।

সমুখে পড়ে দীর্ঘ রাজপথ,
দু’ধারে তারি দাঁড়ায়ে তরুসার,

নয়ন মেলি’ সুদূরপানে চেয়ে
আপনমনে ভাবিনু একবার,—

আমারি মত আজি এ নিশি-শেষে

ধরার মাঝে নূতন কোন দেশে,

দুগ্ধফেনশয়ন করি’ আলা

স্বপ্ন দেখে ঘুমায়ে রাজবালা।


অশ্ব চড়ি’ তখনি বাহিরিনু
কত যে দেশ-বিদেশ হ’ পার।

একদা এক ধূসর সন্ধ্যায়
ঘুমের দেশে লভিনু পুরদ্বার।

সবাই সেথা অচল অচেতন,
কোথাও জেগে নাইক জনপ্রাণী,

নদীর তীরে জলের কলতানে
ঘুমায়ে আছে বিপুল পুরীখানি।

